
 

 

Euskararen Adierazle Sistema (EAS) 

Graduko eskaintza hizkuntzaren arabera. EAE eta Nafarroa 

 

Definizioa 

Graduko ikasketak egiteko, unibertsitateek irakasgaiak eskaintzen dituzte euskaraz, gaztelaniaz, ingelesez eta 
beste hizkuntza batzuetan. Kontuan harturik Nafarroako Unibertsitate Publikoak (NUP), Euskal Herriko 
Unibertsitateak (EHU), Deustuko Unibertsitateak (DU) eta Mondragon Unibertsitateak (MU) irakasgai horietan 
eskaintzen dituzten ECTS kreditu guztien kopurua, adierazle honek zera neurtzen du, gradu ofizialetako ikasleek 
titulua lortzeko ikasketen ehuneko zenbat egin dezaketen hizkuntza bakoitzean. 

Helburua da unibertsitateen eskaintzaren argazki bat ematea, ikasleen ikuspegitik: zenbat ikas dezaketen euskaraz, 
zenbat gaztelaniaz, ingelesez edo beste hizkuntza batean. 

Hartara, adierazle honek neurtzen du hizkuntza bakoitzaren ehunekoa, ikasleek gainditu behar dituzten kreditu-
kopuruarekiko. Kalkulua unibertsitateka eta jakintza-arloka egiten da, era honetan:  

Graduko titulazio ofizial guztietan hizkuntza jakin baten eskainitako kreditu-kopurua / Titulu horiek 
guztiak eskuratzeko ikasleek gainditu behar dituzten kreditu-kopuruen batura 

Horrela lortzen da hizkuntza bakoitzaren ehunekoa. Hala ere ez da portzentaje guztien batuketarik egingo, kreditu 
batzuk hizkuntza batean baino gehiagotan eskaintzen direnez, hizkuntza guztien ehunekoen batura % 100 baino 
handiagoa izango baita. 

Derrigorrezko eta hautazko irakasgaiak hartzen dira kontuan. Horregatik, hautazko kredituak ere zenbatzen 
direlako, gerta liteke ikasleek hizkuntza bakoitzean aukeratzeko dituen kredituen ehunekoa 100 baino handiagoa 
izatea.  

Hedadura 

Euskal Autonomia Erkidegoa (EAE) 
Nafarroako Foru Erkidegoa  

Aldagaiak eta kategoriak 

 Unibertsitatea:  
- Nafarroako Unibertsitate Publikoa (UPNA/NUP) 
- Euskal Herriko Unibertsitatea (UPV/EHU) 
- Deustuko Unibertsitatea (UD/DU) 
- Mondragon Unibertsitatea (MU) 

 Jakintza-arloa:  
- Zientziak 
- Osasun Zientziak 
- Gizarte eta Lege Zientziak 
- Arteak eta Giza Zientziak 
- Ingeniaritza eta Arkitektura 

 Hizkuntza:  
- Euskara 
- Gaztelania 
- Ingelesa 
- Beste hizkuntza batzuk 



 

 

Euskararen Adierazle Sistema (EAS) 

Iturria(k) 

 Nafarroako Unibertsitate Publikoa (UPNA/NUP) 

 Euskal Herriko Unibertsitatea (UPV/EHU) 

 Deustuko Unibertsitatea (UD/DU) 

 Mondragon Unibertsitatea (MU) 

Iturriaren 
ezaugarriak 

 

Datu-bilketa EASerako berariaz egin da. 

Lehenengo 
datua eta 
maiztasuna 

Lehenengo datua: 2017/2018 ikasturtea  

Maiztasuna: Urtean behin 

Oharrak Kredituen ehunekoa kalkulatzeko:  

 Goiko formulan, izendatzailea da Titulu horiek guztiak eskuratzeko ikasleek gainditu behar 

dituzten kreditu-kopuruen batura. Batuketa hori egiteko titulazio bakoitza behin bakarrik 

zenbatu da, nahiz eta hizkuntza baten baino gehiagotan eskaini. Adibidez: 

- Unibertsitate batek 240 ECTSko gradua eskaintzen badu gaztelaniaz eta euskaraz (dena 

gaztelaniaz eta dena euskaraz), behin bakarrik zenbatzen da, 240 kreditu, eta hizkuntza 

bakoitzaren ehunekoa % 100ekoa da. Horrela, titulazio guztiak gaztelaniaz zein euskaraz 

eskaintzen dituen unibertsitateak bere kredituen % 100 gaztelaniaz eta % 100 euskaraz 

zenbatuko ditu.  

- Titulazio bat hirueleduna bada, zati berdinetan 3 hizkuntzatan emana (gaztelania, 

euskara eta beste bat), titulazio horren ehunekoa % 33,3 izango da hizkuntza bakoitzean. 

 Titulazio ofizialak soilik hartu dira kontuan. 

 Grado bikoitzak: gradu arruntak bezala tratatu dira, euren adskripzio nagusiaren arabera 

sailkatuz. 

 Irakasgai guztiak hartu dira kontuan, Gradu Amaierako Lana (GRAL edo GBL) eta praktika 

curricularrak barne, baina ez dira kontuan hartu hautazko praktikak eta atzerriko 

egonaldietan atzerriko unibertsitateek eskainitako irakasgaiak. 

Informazio osagarria 

Argitalpenak 
eta 
txostenak 

 

 


